
১৫০
পূর্ব্ববঙ্গ গীতিকা





কালাম ঝাড়িয়া তবে মন্তর পড়িল।

হাড়ের উপরি মাংস জুরা ত লাগিল॥১৪৩

আর মন্তর পড়ে মুর্শীদ গো

আরে মুর্শীদ মড়ার পানে চাইয়া।

জিয়ন চর্ম্মেত দেহা লইল ঢাকিয়া॥১৪৬



বনেলা ক্যারে মুর্শীদ কহিল বচন।

বে-পত্যয়[১] না হও কন্যা শুন দিয়া মন॥১৪৮

এহিবার পতিরে তোমার দিনু জিউ দান।

জল্দি করি যাও তুমি নেয়াজার সর”॥১৫০



হুর নবী বৈল্লা মুর্শীদ তিন ডাক মাইল।

নেয়াজার সরে কন্যায় উড়াইয়া নিল॥১৫২



আর ভাইরে— 

তবে ত শিলুই রাজা আনন্দ অপার।

মরা পুত্রু জিয়া আইসে এমুন ভাগ্যি কার॥১৫৪

জলটুঙ্গি ঘরে কুমার দাখিল হইল।

তথায় কন্যার দেখা খুঁজিয়া না পাইল॥১৫৬

মায়ে পুছে বাপে পুছে রে কুমার পুছে বান্ধই জনে।

এই যে আছিল কন্যা গেল কেথাকারে॥১৫৮

জানের জান কন্যায় আমার কেমুন জনে বধিল।

দানাপানি ছাইরা কুমার পাগল হইয়া গেল॥১৬০

পশর রাজার পুরী আবেতে ঘিরিল।

পুন্নিমার চান কেন মেঘে আবুরিল।

সহর বাজারে ঢোল মারিতে লাগিল॥১৬৩







	↑ বে-পত্যয়=বিশ্বাসহারা।

